Meddwl am Marc


Marc Pennod 1  adnodau 29-34.  

Iesu’n iacháu llawer o bobl.

Mae Marc yn dweud am un peth yn digwydd ar ôl y llall yma am ei bod hi’n fater o frys i adrodd yr hyn mae Iesu’n ei wneud ar y ddaear. Mae’n dweud am salwch mam yng nghyfraith Simon (adn 31) ac am bobl yn dioddef o afiechydon (adn 34 ).

Sut mae Iesu’n gwella mam yn nghyfraith Simon?
“aeth e ati a ______ yn ei llaw, a’i chodi ar ei thraed “(adn 31)

Dydy hi ddim bob amser yn gall cyffwrdd â phobl tra ei bod nhw’n sâl, ond dyna mae Iesu’n wneud.  Beth mae hyn yn dangos amdano? 

Mae iacháu’n rhan o waith Iesu o gyhoeddi’r newyddion da yn ein byd. Mae salwch yn troi’n gyfle i Iesu weithio.

Ydy Iesu’n dal i iacháu heddiw? 

Yn y llyfr Joni lle mae disgrifiad o beth sy’n digwydd i Joni ar ôl iddi blymio i Fae Chesapeake a thorri ei hasgwrn cefn. Mae’n dweud yn onest mor anodd oedd wynebu’r ffaith na fydde hi fyth yn cerdded eto. Trwy’r amau a’r salwch mae Joni’n sylweddoli fod gofal Duw trosti.
Cwestiwn: Os ydy afiechyd yn newid ein teimladau ni, ydy damwain neu afiechyd yn newid agwedd Iesu tuag atom? 

Daw’r cleifion at Iesu ar ôl i’r haul fachlud oherwydd roedd arbenigwyr y Gyfraith yn dysgu mai ‘gwaith’ oedd cario cleifion ar y Saboth, ac nad oedd oedd hi’n iawn gwneud hynny.  Roedd syniadau rhyfedd gan yr Iddewon am salwch.  Beth oedd ateb Iesu i hyn? (Ioan 9:2-3:Luc 13:1-5 ).  Sut oedd hyn yn wahanol i’r hyn oedd yr Iddewon yn ei gredu?

Oes rhagfarn gyda ni yn erbyn pobl sy’n dioddef o salwch difrifol?  Oes gyda ni drugaredd yn ein calonnau fel oedd gyda Iesu yn yr hanes?

Cwestiwn: Ydy rhai pobl yn ein dysgu na ddaw dim drwg i ni ar ôl dod yn Gristnogion?  Dydy bod yn Gristion ddim yn golygu bywyd perffaith a di-drafferth, ond maen golygu bod Duw gyda ni ym mhob peth. 

Wrth i Iesu fwrw allan gythreuliaid roedden nhw’n gwybod yn iawn pwy oedd e.  Pam fod Iesu’n gwrthod  “gadael iddyn nhw dweud gair”? Ydy Iesu eisiau pobl i’w ddilyn am ei fod yn medru gwneud gwyrthiau?  Neu ydy’r amser heb ddod iddo ddangos ei hun fel Mab Duw?
 Gweddi: Diolch mai cyfle, ac nid rhwystr yw salwch i ti.  Helpa ni i fod yn drugarog wrth bobl o’n cwmpas sydd mewn angen.  Gadawa ni i dy ddilyn am yr hyn wyt ti yn hytrach nag am yr hyn y medrwn ei gael oddi wrthyt. Gofynnwn hyn yn dy enw’n unig.  Amen

